PAASFEES: FEES VAN DIE NUWE LEWE!
Potch-Oos: April 2020

Ds Pieter van der Walt

Skriflesing: Lukas 23:50-Lukas 24:12
Teksvers: Lukas 24:5(b); 1 Petrus 1:3,4
Heid KategismusSondag 17

Vir ons as gelowiges is Paasfees die grootste kerklike feesdag, die herdenking van
die opstanding van Jesus Christus uit die dood.

e ‘n Unieke en aangrypende gebeurtenis wat die verloop van die wéreld
gegeskiedenis ingrypend verander het!!

e Jesus Christus het die dood oorwin, en anders as wat baie verwag het, het
Hy, presies soos wat Hy voorspel het, op die derde dag opgestaan uit die
dood.

U moet besef: dit is buitengewone gebeure wat afgespeel het in Jerusalem:

e Eers was dit Jesus se gevangeneming, daarna die kruisiging op Golgota,
en...

e die geweldige vernedering wat Jesus moes deurmaak. Hy is bespot, gevloek
en geslaan... Uiteindelik sterf Hy aan die vloekpaal op Golgata.

¢ Dit word opgevolg met die begrafnis.
e Die vyande van Jesus was tevrede:
- uiteindelik is ons ontslae van hierdie Man wat soveel beroering in Israel
gebring het!

- Vir hulle is Hy gekruisig en begrawe!

- Hier het alles geéindig!

- Dit was die finale punt agter Jesus se koms na die aarde!, is geredeneer!

- Nou kan alles tot rus kom!

Maar, tot groot skok en ontsteltenis van baie, selfs vir Sy getrouste volgelinge, staan
Jesus op uit die graf! Hy lewe! Hy is nie meer dood nie en...Hy verskyn aan die
vroue en die dissipels.

En so word hierdiePaasfees in Jerusalem, die fees van die nuwe lewe!

Paasfees verkondig aan die wéreld:

e Jesus het waarlik opgestaan!

e Hy is nie dood nie, Hy lewe!

Wonderlik was God se verlossingsplan in en deur sy Seun, Jesus Christus!
Jesus leef!

Hy word die eersteling van die wat opstaan uit die dood!

Geliefdes:

Hier is ‘n paar dinge wat opval na die kruisiging van Jesus wat ons die
afgelopeVrydag herdenk het:

o Die eerste is: die besondere rol van Josef van Arimatea:

Die wet van Moses het bepaal dat iemand wat tereg gestel is nog op dieselfde dag
begrawe moes word (Deut 21:22,23). Gewoonlik is die taak verrig deur die
naasbestaandes of die plaaslike owerheid.

Maar in Jesus se geval was dit anders, het

Josef van Arimatea hierdie taak verrig.

Wie was hierdie man?

Ons weet nie veel van hom nie en dit is ook nie seker waar die
dorpie,Arimatea,presies was nie. Sommige meendit was Rama.

Josef was blykbaar lid van die Joodse Raad of dan die Sanhedrin.
In Mat 27:57,58 lees ons die volgende van hom:

“Laat die middag het daar ‘n ryk man aangekom. Dit was Josef van
Arimatea, wat self ook ‘n volgeling van Jesus was. Hy het na Pilatus
toe gegaan en die liggaam van Jesus gevra en Pilatus het bevel dat dit
aan hom gegee moet word”.

Daar word oor hom hierdie besondere getuienis gegee:

...hy was vroom en regverdig en hy het die koninkryk van God
verwag... (2:25 ev) en dat hy ‘n geheime volgeling van Jesus
was (Mt 27:57).

Hierdie man (en nie die dissipels nie, soos wat ons dalk sou verwag het) het
die liggaam van Jesus van die kruis gaan afhaal, en dit, volgens Joodse
godsdienstige voorskrifte,in skoon doeke toegedraai en dit na ‘n_nuwe graf
geneem wat in die rots uitgekap was.

Josef verrig dus ‘n baie besondere taak: Hy ontferm hom oor die liggaam
van Jesus wat nog aan die kruis gehang het!

Dit moes vinnig gebeur want dit was al laat Vrydagmiddag en die sabbat het
al begin aanbreek.

Tog opvallend dat ons niks van die dissipels, Jesus se getrouste volgelinge lees
nie.

Hulle was tog die mense wat die haaste aan Jesus beweeg het tydens sy aardse
omwandelinge.Hulle was deel van Jesus se intieme kring.

e Die tweede wat opval was die besondere rol wat die vroue gespeel het:

Hulle het saam met Jesus van Galilea afgekom en hulle was getuies waar Josef vir
Jesus begrawe het waarna hulle huis toe gegaan het en reukolie en salf voorberei
het om Jesus se liggaam te gaan versorg.

Hulle was by die begrafnis van Jesus (weereens in die afwesigheid van die
dissipels).

Toe hulle Sondagoggend vroeg, toe dit begin lig word weer na die graf toe is met die
reukolie wat hulle voorberei het om Jesus se liggaam te behandel, was die klip voor
die graf weqggerol en die graf leeq.

Matteus meld dat daar ‘n geweldige aardbewing was. ‘n Engel van die Here het van
die hemel af gekom en sy voorkoms was so blink soos weerlig (Mt 28:2,3)

Aangrypende gebeure wat met skok en ontsteltenis gepaard gegaan het!

Hierdie vroue (Maria Magdalena, Johanna en Maria die ma van Jakobus en ook
ander vroue (24:1,10)het nie aan Jesus se woorde gedink nie omdat dit nie
regtig tot hulle deurgedring het toe Hy gesé het dat Hy na drie dae uit die dood
gaan opstaan nie.

Hulle was verslae en het besef dat hulle Jesus se woorde oor sy opstanding op die
derde dag ernstig moes opgeneem het!

Hy het dit bedoel toe Hy dit gesé het! Dit wat Hy gesé het, gebeur werklik nou!

Hulle was kleingelowig!

Twee manne, met blink klere, het hulle daar begroet en vir hulle gevra:

“Waarom soek julle die Lewende by die dooies?

Hy is nie hier nie.

Hy is uit die dood opgewek” (24:5(b),6).

Waarom soek julle ‘n dooie Jesus, en dit..., terwyl Hy lewe!

Jesus het self gesé dat Hy sou sterwe aan die hand van sondige mense en
op die derde dag weer sou opstaan (9:44)... Presies wat nou gebeur het!

Ons hoor dus ‘n vermaning in die woorde van die twee engele: “Waarom
soek julle die Lewende by die dooies?”

Hy lewe! Kyk, die graf is leeg!

Julle het nie geluister wat Hy gesé het nie!

Geliefdes:

Wat ‘n Paassondag word dit nie!
Jesus het opgestaan!

Hy is nie meer dood nie.

Hy lewe!

Daarom is Paasfees die fees van die lewe, van die nuwe lewe!

Wat doen hierdie vroue?

As eerste getuies van Jesus wat opgestaan het uit die dood, gaan hulle terug
om hierdie wonder wat gebeur het aan die elf dissipels te vertel!

Die elf wat reeds weer bymekaar was het, net soos die vroue,nie aanJesus
se opstanding gedink nie enhulle wou ook nie die getuienis van die
vroue aanvaar hie.

Omdat vroue in daardie tyd ‘n ondergeskikte posisie in die samelewing beklee
het, wou hulle nie glo wat hulle hoor nie.

Hulle glo nie dat dit waar is dat Jesus opgestaan het nie.

e Jesus se woorde, dat Hy op die derde dag sou opstaan, het ook nie tot die
dissipels deurgedring nie.Hulle het nie geglo dat dit werklik sou gebeur nie!

e Petrus het egter na die graf gehardloop om self te gaan kyk. Wat vind hy? ‘n
Leé graf! Ditis so! Jesus lewe!!

Wat ‘n Paasfees word dit nie hier in Jerusalem nie!:

Jesus lewe!

Maar weet u:

Hierdie Paasfees was anders!

Hierdie Paasfees was nie, soos in die verlede, toe gewone lammers geslag en
geoffer is nie, soos by die instelling van die Paasfees in Egipte, toe die bloed van
die lammers aan die deurposte gesmeer is en die doodsengel verbygegaan het nie.

Hierdiekeer was daar ‘n ander Lam wat geslag moes word!

Die ware Paaslam, Jesus Christus! Hy is ‘geslag’, gekruisig en Hy het as die
ware Paaslam opgestaan uit die dood.

Dit was Johannes die Doper wat by meer as een geleentheid na Jesus
verwys het, as die Lam van God.

Hy (Johannes die Doper) het, toe hy Jesus sien,dit uitgeroep: “Daar is die
Lam van God wat die sonde van die wéreld wegneem” (Joh 1:29).

Ook die profeet Jesaja het na Jesus verwys as die Lam: “Soos ‘n lam wat na
die slagplek toe gelei word en soos ‘n skaap wat stil is as hy geskeer word,
het hy nie gekla nie...” (Jes 53:7).

Geliefdes:

e Wat beteken hierdie dag regtig?
e Wat betekenPaasfees, die opstanding van Jesus vir ons as gelowiges?

e Waarom word dit beskou as die grootste christelike feesdag?

Die dissipels wou dit nie glo nie...
Die vroue wat Jesus gevolg het wou dit nie glo nie...

Niemand wou dit glo nie...

dat Jesus waarlik sou opstaan uit die dood nie!

Almal het gedink so iets is nie moontlik nie!

Die opstanding van Jesus uit die dood, was die grootste wonder van alle tye.

Die Atheners het vir Paulus uitgelag toe hy hulle vertel het dat Jesus uit die
dood opgestaan het.. “Ons sal jou weer hieroor wil hoor...”, het hulle vir hom
gesé.

Jesus se hele aardse omwandelinge het afgestuur op hierdie oomblik: Sy
opstanding uit die dood!

Dit was die skerp punt, die klimaks, van Sy koms na die aarde.

Paulus sé in 1 Kor 15, dat as Christus nie opgewek is nie, is ons prediking
sonder inhoud en julle geloof ook sonder inhoud.

Dink net, as Jesus nie uit die dood opgestaan het nie, dan was die wéreld en
die hele mensdom vir goed verlore!

Dan was Jesus se hele sending na die aarde waardeloos, dan was Hy geen
Verlosser en Middelaar nie!

Dit is opvallend dat die Heidelbergse Kategismus in Sondag 17 oor hierdie magtige
gebeurten is volstaan met een kort vraag en antwoord:

Vraag:
Watter nut het die opstanding van Christus vir ons?
Antwoord:

Ten eerste dat Christus deur sy opstanding die dood oorwin het sodat Hy ons
die geregtigheid wat Hy deur sy dood verwerf het, deelagtig kon maak.

Ten tweede word ons ook... tot ‘n nuwelewe opgewek...
Ten derde is Sy opstanding vir ons ‘n betroubare waarborg van ons salige

opstanding.

Deur sy opstanding het Hy vir ons die geregtigheid voor God, wat Hy deur sy dood
verwerf het, deelagtig gemaak.

Dit beteken dat Hy deur sy opstanding uit die dood, die seél geplaas het op die feit
dat al ons sondes vergewe is. Die dood is oorwin en ons is vrygespreek voor God!

Deur Sy opstanding ontvang ons ‘n_ huwelewe met ‘n nhuwe bestemming!

1 Petrus 1:3: “In sy groot ontferming het Hy (God) ons die nuwe lewe
geskenk deur die opstanding van Jesus Christus uit die dood. Nou het ons ‘n
lewende hoop op die onverganklike, onbesmette en onverwelklike erfenis wat
in die hemel ook vir julle in bewaring gehou word”.

Die ou sondige lewe is verby!
Ons ontvang ‘n nuwe, skoon gewaste lewe...
‘n nuwe lewe,waar ons lewe uit die soenverdienste van Jesus Christus...
‘n lewe waarin Hy ons elke dag toevou met sy genade en liefde...

Waar ons breek met die sondepraktyke in ons lewens...

En waar ons daarna streef om die wil van God te doen.

Paasfees is dus inderdaad die fees van die nuwe lewe!

En, die laaste punt wat die Kategismus aansny, is dat Christus se opstanding ‘n
betroubare waarborg is dat ons, wanneer ons sterwe, ons ook sal opstaan uit die
dood om deel te kry aan die ewige heerlikheid waar ons vir ewig by God sal
wees.

Hy het die eersteling geword van die wat ontslaap het.

Hy het eerste die weg gebaan deur die graf na die Vaderhuis, vir almal wat
met ‘n ware geloof in Hom sterwe, sodat hulle (ons) ook die huwe lewe in
Christus deelagtig word.

Wat ‘n wonderlike troos! Wat ‘n heerlike vooruitsig!

Die graf is vir al God se kinders verander in ‘n poort na die lewe, die ewige
Vaderhuis!

Gaan lees gerus van die nuwe Jerusalem soos wat dit in Openbaring 21 en 22
opgeteken staan, met sy pérelpoorte en strate van goud en waar ons God sal sien
en vir ewig, in heerlikheid by Hom sal wees.

Paasfees verkondig die nuwe lewe in Christus, en hier in die ewige lewe, in die
Vaderhuis waar God vir elkeen van sy kinders ‘n plek berei het, sal ons die
volmaakte nuwe lewe deelagtig word.

Onbeskryflik sal dit wees!

Paasfees is inderdaad die fees van die nuwe lewe!!

Amen.

